
INTELLEKT XARITA 
YORDAMIDA OʻQUVCHILARDA 
“EMOTSIONAL INTELLEKT”NI 

RIVOJLANTIRISH

Gʻaniyev Abduqahhor Gadoyevich
Shahrisabz davlat pedagogika instituti,

Tabiiy fanlar kafedrasi professori,
pedagogika fanlari doktori (DSc).

ORCID: 0000-0002-4475-7879 

Annotatsiya: Sun’iy intellektning ishlab chiqarish va ijtimoiy hayotda keng qoʻllanilishi, shuningdek, ilm hajmining tez 
sur’atlarda ortishi noaniq sharoitlarda nostandart yechimlarni topa oladigan mutaxassislarni tayyorlash zaruratini yuzaga 
keltirmoqda. Ushbu tadqiqotda bunday mutaxassislarni tayyorlash imkoniyatlari tahlil qilingan. Buning uchun oʻquvchi­
larda sun’iy intellektli robotlar ega boʻla olmaydigan yumshoq koʻnikmalar (soft skills)ni rivojlantirish usullaridan foyda­
lanish tavsiya etiladi. Shu maqsadda oʻquvchilarning “emotsional intellekt”ini rivojlantirish va ta’lim jarayonida verbal 
ma’lumotlarni samarali vizuallashtirish vositasi sifatida intellekt xarita (Mind Map)dan foydalanish taklif etiladi. Tadqiqotda 
“Tasviriy san’at” intellekt xaritasi yordamida oʻquvchilarning tasavvurlari, emotsiyalari, emotsional intellekti va assotsi­
ativ bogʻlanishlarni shakllantirish orqali nostandart fikrlash koʻnikmalarini rivojlantirish metodlari keltirilgan. Olingan nati­
jalarni pedagogik amaliyotda qoʻllash oʻquvchilarning tasavvuri va emotsional intellektini rivojlantirishga xizmat qiladi. 
Maqola pedagogika institutlari talabalari, umumta’lim maktablari oʻqituvchilari hamda pedagogika sohasida izlanish olib 
borayotgan tadqiqotchilar uchun foydalidir.

Kalit so‘zlar: sun’iy intellekt, mutaxassislar tayyorlash, emotsional intellekt, yumshoq koʻnikmalar, neyroplastiklik, 
tasavvur, intellekt xarita (Mind Map), tasviriy san’at.
Abstract: The widespread use of artificial intelligence in production and social life, along with the rapid growth of scientific 
knowledge, highlights the need to train specialists capable of finding non-standard solutions under uncertain conditions. 
This study examines the opportunities for preparing such specialists. It is recommended to develop students’ soft skills 
that artificial intelligence robots cannot acquire. To this end, the development of students’ “emotional intelligence” is 
emphasized, and the use of mind maps is proposed as an effective tool for visualizing verbal information in the educa­
tional process. The research presents methods of developing students’ imagination, emotions, emotional intelligence, 
and associative connections through the use of a “Fine Arts” mind map, which fosters non-standard thinking skills. The 
application of the results in pedagogical practice contributes to the development of students’ imagination and emotional 
intelligence. This article will be useful for students of pedagogical institutes, secondary school teachers, and researchers 
in the field of pedagogy.

Key words: artificial intelligence, specialist training, emotional intelligence, soft skills, neuroplasticity, imagination, mind 
map, fine arts.
Аннотация: Широкое применение искусственного интеллекта в производственной и социальной жизни, а также 
стремительный рост объёма научных знаний формируют необходимость подготовки специалистов, способных 
находить нестандартные решения в условиях неопределённости. В данном исследовании рассматриваются воз­
можности подготовки таких специалистов. Для этого рекомендуется использовать методы развития у обучаю­
щихся мягких навыков (soft skills), которыми не обладают роботы с искусственным интеллектом. В связи с этим 
предлагается развивать у обучающихся “эмоциональный интеллект” и применять интеллект-карту (Mind Map) 
как эффективный метод визуализации вербальной информации в образовательном процессе. В исследовании 
описаны методы развития воображения, эмоций, эмоционального интеллекта и ассоциативных связей учащихся 
с помощью интеллект-карты “Изобразительное искусство”, что способствует формированию навыков нестандарт­
ного мышления. Применение полученных результатов в педагогической практике способствует развитию вооб­
ражения и эмоционального интеллекта учащихся. Статья будет полезна студентам педагогических институтов, 
учителям общеобразовательных школ и исследователям, ведущим научные исследования в области педагогики.

Ключевые слова: искусственный интеллект, подготовка специалистов, эмоциональный интеллект, мягкие 
навыки, нейропластичность, воображение, интеллект-карта (Mind Map), изобразительное искусство.

KIRISH
Ilmlar hajmining katta sur’atda oshayotganligi va ularning hamda sun’iy intellektning ishlab chiqarishga 

joriy qilinayotganligi yangi koʻnikmalarga ega boʻlgan avlodni tarbiyalash muammosini qoʻymoqda. “2024-yilda 
Nobel mukofotiga munosib deb topilgan ‘Sun’iy neyrotarmoqlar’ning ixtiro qilinishi standart fikrlash koʻnikma­
lariga ega robotlarni yaratish imkonini berdi” [1]. “Sun’iy intellekt (Artificial Intelligence – AI) ma’lumotlarni tanish, 
kontentlarni va matematik ta’lim modellarini yaratish, mantiqiy masalalarni yechish, matnlarni suratga olib video 
va audio ma’lumotlarga aylantirish kabi koʻplab muammolarni yechmoqda” [2]. U ta’lim jarayonini ham sezilarli 
darajada oʻzgartirib, uni oʻqituvchi–oʻquvchi munosabatidan oʻqituvchi–sun’iy intellekt–oʻquvchi munosabatiga 
aylantirdi. “Tez orada bosh (General – AGI) va super (ASI)larning yaratilishi kutilmoqda” [3, 4]. Ularning imkoni­
yatlari insonlarnikidek va undan ham yuqori baholanmoqda.

Endi ta’lim tizimidan insonlarning robotlardan ustunliklarini ta’minlaydigan koʻnikmalarga ega avlodni tarbi­
yalash talab qilinadi. Bu esa ta’lim jarayonida amalga oshiriladi.

Mavjud ta’lim tizimida kimning xotirasida ma’lumotlar koʻp boʻlsa, shu bilimli hisoblanadi. Lekin hozirgi 
paytda ilmlar shu qadar koʻpki, ularni xotirada saqlashning iloji yoʻq. Shuning uchun ham zamonaviy muta
xassislardan tegishli ma’lumotlarni topa oladigan va fikrlash koʻnikmalariga ega, tez oʻzgaruvchan sharoitlarga 
moslashuvchan, noaniq sharoitlarda nostandart yechimlarni topa oladigan koʻnikmalarga ega boʻlish talab 
qilinadi.

Sun’iy intellekt algoritmik (dasturga muvofiq) faoliyat koʻrsatadi va u faqat standart fikrlash koʻnikmalariga 
ega boʻlishi mumkin. Insonlarning ulardan ustunliklarini ta’minlash uchun ularga esa nostandart dasturlashning 
iloji boʻlmagan fikrlash koʻnikmalarini shakllantirish kerak.

Endi ta’lim tizimidan insonlarning robotlardan ustunliklarini ta’minlaydigan koʻnikmalarga ega avlodni tarbi­
yalash talab qilinadi. Bu esa ta’lim jarayonida amalga oshiriladi.

Buning uchun ta’lim jarayoniga oʻquvchilarning intuitsiyasi, fantaziyasi, empatiyasi va emotsional intellek­
tlarini rivojlantirish metodlarini joriy qilish zarur boʻladi. Ushbu maqolada oʻquvchilarning emotsional intellektla­
rini rivojlantirish masalasiga toʻxtalamiz.

MAVZUGA OID ADABIYOTLAR SHARHI
Intellekt (lot. intellectus) – idrok, tushuncha degan ma’noni anglatadi. “Emotsiya – oʻzbek tilida – ruhiy 

hayajonlanish, bezovtalik degan ma’noni anglatadi” [5]. Yaxshi hissiyot yaxshi fikrlashga, muammolarni ijodiy 
yechishga yordam beradi.

“Emotsiyani boshqarish va uni oʻz xatti-harakatlariga moslashtira olish qobiliyatiga ega boʻlish kelajak 
avlod uchun muhim ahamiyatga ega. Shuningdek, bu jarayonda emotsional intellekt muhim oʻrin tutadi” [6]. 
“Bunday qobiliyatga ega boʻlish insonlarning oʻz emotsional holatlarini boshqarish, kechinmalarini hisobga olish 
imkonini beradi.

‘Emotsional intellekt’ tushunchasini 1990-yilda Piter Salovey va Djon Meyerlar aqliy qobiliyat sifatida kirit­
ganlar” [7, 8]. 1995-yilda Daniel Golemanning Emotional Intelligence: Why It Can Matter More Than IQ – “Emot­
sional intellekt nega IQ dan muhimroq boʻlishi mumkin” nomli kitobidan keyin mashhur boʻlgan [6].

“Emotsional intellekt qalb va aqlning uygʻunligidir. U his-tuygʻularni boshqarish va ularga muvofiq 
harakat qilishdir. Emotsiyani boshqarish, ya’ni qalb amrini mulohaza va fikrlash bilan uygʻunlashtirish amaliy 
muammolarni yechishga imkon beradi. Emotsional intellektli bola hayotdan zavq oladi va ta’limda muvaffaqi­
yatlarga erishadi” [9–11].

Emotsional intellekt miyaning diqqat va ijro faoliyati bilan chambarchas bogʻliq. U oʻylagan va his qilgan 
narsamizga diqqat qaratishimizni taqozo qiladi.

“Sun’iy intellektli robotlar soft skills’ga toʻla taqlid qilolmaydi. Ularda insoniy hissiyot, axloq, emotsiya 
kabi tuygʻular mavjud emas. Shuning uchun ham sun’iy intellekt emotsional intellektga ega boʻlolmaydi. U 
muammolarni, oʻzgalar kechinmalarini chin dildan his qila olmaydi” [12].

Psixologlarning fikriga koʻra emotsional intellekt – IQ dan ham muhimroq. Ayniqsa, sun’iy intellekt bilan 
uygʻunlik davrida emotsional intellekt oʻz emotsiyalarini oʻz vaqtida aniqlashi, uni koʻtarish yoʻllarini bilishi, bosh­
qalarning emotsional holatini aniqlay olishdir. Emotional Intelligence kitobi muallifi Daniel Golemaning fikriga 
koʻra, yoʻlboshchilar va muvaffaqiyatli kishilarning 90 %ining emotsional intellekti yuqori boʻlgan. Uni rivojlant­
irish uchun:

•	 oʻz his-tuygʻularini anglash va boshqarish;

•	 boshqalarning emotsiyalarini tushunish (empatiya);

•	 ijtimoiy munosabatlarni samarali yuritish;

•	 motivatsiyani saqlash, stressga bardosh berish;

•	 bolalarga ta’lim jarayonida oʻz his-tuygʻularini rivojlantirish va boshqarish usullarini oʻrgatish lozim;

•	 emotsional intellekt ish joyi uchun muhim;

•	 sogʻliq va ruhiy holat uchun muhim ahamiyatga ega.

Inson doimo takomillikka, ya’ni teran fikrlashga, xotirasini mustahkamlashga va tanasining sogʻlom hamda 
goʻzal boʻlishiga intilgan. Bular esa miya faoliyatini takomillashtirish bilan bogʻliq.

“Bosh miya ikkita: chap va oʻng yarimsharlarga boʻlinadi” [9]. Ular ma’lumotlarni bir tomondan ikkinchisiga 
uzatadigan tolalar dastasi (qadoqsimon modda) bilan birlashtirilgan.

Ma’lumotlarni qayta ishlashdagi eng murakkab jarayonlar bosh miya poʻstlogʻida yuz beradi. Bosh miya 
poʻstlogʻining qalinligi 3 mm boʻlib, 6 ta qatlamdan iborat. Uning yuzasi oʻrtacha 2200 sm², 10 mlrd.dan ko‘proq 
neyronlari bor.

Neyron – ma’lumotlarni qabul qiluvchi, saqlovchi va ularni kimyoviy signallar hamda elektr impulslari 
yordamida uzatuvchi miya hujayrasi. Inson miyasi 86 mlrd.ta neyronlardan tashkil topgan boʻlib, ular bir-birlari 
bilan shoxchalari (aksonlar va dendritlar) va sinaps-aloqalar yordamida 10 000 martadan ortiq bogʻlangan [14]. 
Miyaning aqliy rivojlanganligi aynan shunday aloqalar sonining koʻpligi bilan aniqlanadi.

“Shuningdek, miyaning oʻng yarimsharida vujudga keladigan α–toʻlqinlarning ham faollashuvi kuzatilgan. α–
toʻlqin (9–13 Hz) biror narsaga diqqat ajratmay bamaylixotirlikda boʻlish bilan bogʻliq” [15]. Uning faolligi ortganda 
kishi yangi ma’lumotlarni yaxshi eslaydi, diqqati aniq maqsadga yoʻnaltirilgan boʻladi. Bu toʻlqinlar yaxshi uxlag­
anda, koʻzni yumganda va sevimli musiqani tinglaganda faollashadi. Bu toʻlqinlarning paydo boʻlishi “ijodiy 
fikrlash” uchun muhim ahamiyatga ega. Agar organizm yoki miya faoliyati susaytirilsa, miya turli oʻylovlardan 
xoli boʻlsa, uning ijodiy imkoniyatlari ortadi.

Hozir inson intellektini takomillashtirish bilan “Neyrotexnologiya” fani shugʻullanadi. U nerv sistemasining 
tuzilishi va funksiyalarini oʻrganish maqsadida biologiya, fizika, kimyo, psixologiya va kompyuter texnologiyala­
rini birlashtiradi. Miyada boʻladigan jarayon haqida MRT, PRT va boshqa zamonaviy usullar yordamida ma’lu­
motlar olinadi. Bu usullar fikrlashda miyada roʻy beradigan jarayonlarni vizuallashtiradi. Bu ma’lumotlar asosida 
miya qismlarining faoliyati – xotira, diqqatga qaysi qism mas’ulligi va neyroplastikaning boshqa xususiyatlari 
aniqlashtiriladi. Natijada olingan ma’lumotlar asosida miyaning yangi ma’lumotlarni idrok qilishi, yangi koʻnik­
malarning rivojlanishi haqida xulosalar chiqariladi. Bu esa oʻz navbatida ta’lim jarayonini takomillashtirishga 
xizmat qiladi. Ya’ni, ta’limning samaradorligini ta’minlovchi usullar aniqlanib, ta’lim jarayoniga tadbiq etiladi.

“Neyroplastiklik – miyaning oʻziga xos xususiyati boʻlib, neyronlarning turli sharoitlarga moslashuvchanligi, 
tashqi ta’sirlar natijasida neyronlar va neyronlar zanjiri xossalarining oʻzgarishi mumkinligini anglatadi. Ya’ni, 
alohida neyronlar ham yangi holatga moslashish uchun oʻzgarishi mumkin. Neyroplastiklik nazariyasi fanga 
polyak olimi Jerzi Konorskiy tomonidan kiritilgan” [16].

“Natijalar: Tasavvurni, emotsional intellektni va nostandart fikrlash koʻnikmalarini rivojlantiruvchi usullar 
juda koʻp. Quyida zamonaviy usullardan biri – ma’lumotlarni vizuallashtirishning samarali vositasi intellekt xarita 
(Mind Map)ning ahamiyati bilan tanishamiz” [17].

TADQIQOT METODOLOGIYASI 
Tadqiqot metodologiyasi ushbu mavzu doirasida ma’lumotlarni yig‘ish va ularni tahlil qilish jarayoniga 

asoslanadi. Ma’lumotlar asosan ilmiy adabiyotlar, monografiyalar, elektron manbalar hamda soha mutaxas­
sislarining ilmiy maqolalaridan olindi. Shuningdek, amaliy kuzatuvlar va mavjud tajribalarni o‘rganish orqali 
qo‘shimcha ma’lumotlar yig‘ildi. Olingan ma’lumotlarni tizimlashtirish va solishtirish usuli qo‘llanilib, turli 
manbalardagi yondashuvlar o‘rtasidagi o‘xshashlik va farqlar aniqlashtirildi. Analitik tahlil jarayonida asosiy 
tushunchalar ilmiy asosda umumlashtirildi, mavjud ilmiy qarashlar qiyosiy jihatdan o‘rganildi. Statistik ma’lu­
motlardan foydalanilgan holatlarda ularning ishonchliligi tekshirildi va taqqoslashlar orqali muhim xulosalar 
chiqarildi. Metodologiya jarayonida kontent-tahlil va qiyosiy tahlil asosiy usullar sifatida tanlanib, olingan nati­
jalarning ilmiy qiymati va amaliy ahamiyati ta’minlandi. Shu tariqa, mavzuni yoritishda ishonchli dalillar va 
manbalar asosida xolis ilmiy xulosa chiqarishga e’tibor qaratildi.

TAHLIL VA NATIJALAR
“Intellekt xarita – bolalarda eng birinchi boʻlib shakllanadigan koʻrgazmali–timsolli fikrlashga tayangan 

usuldir. Uning qoʻllanilishi bolalarning tasvirga qiziqishlari va atrofdagi olamdan ta’sirlanib, emotsional intellekt­
larining rivojlanishiga undaydi. U bolalarda bir necha xil fikrlarning tugʻilishiga olib keladi. Fikrlar goʻyoki daraxt 
kabi tanadan shoxlar, ulardan esa shoxchalar ajraladigandek boʻladi. Uni bilvosita idrok qilish kerak boʻlgan 
tabiiy fanlarda, jumladan fizika fanini oʻrganishda qoʻllash yaxshi natija beradi” [18].

•	 Intellekt xarita inson miyasi faoliyatiga oʻxshab ketadi (bola intellekt xarita bilan tugʻiladi).

•	 Bosh miya yarimsharlarining birgalikdagi faoliyatini ragʻbatlantiradi.

•	 Ma’lumotlarni vizuallashtirib, bir qarashda koʻrish imkonini beradi.

•	 Koʻrgazmali–timsolli fikrlash bilan his–hayajonlarning tugʻilishiga sabab boʻladi.

•	 Radiant fikrlashga (bir qancha fikrlarning tugʻilishiga) undaydi.

San’at asarlarining emotsiya uygʻotishdagi muhim oʻrnini hisobga olib, quyida “Tasviriy san’at” intellekt 
xaritasi keltirilgan.

1-rasm: “Tasviriy san’at” intellekt xaritasi

Zamonaviy ta’lim texnologiyasi nafaqat ma’lumot berish, balki oʻquvchilarni ruhlantirish, ya’ni ularning 
emotsional intellektlarini rivojlantirish hamdir. Mazkur intellekt xarita yordamida kuchli emotsiyalarni qoʻzgʻatish, 
emotsional intellektni rivojlantirish mumkin. Buning uchun ularga aloqador turli savollarni qoʻyish lozim:

•	 Portretdagi qizning nigohi kimga qadalgan?

•	 Unda shodlikmi yoki qaygʻumi anglashilgan?

•	 Peyzaj va natyurmortlarning oʻxshashliklari, farqlari va ularni bogʻlovchi elementlarni keltiring.

•	 “Tarixiy” janrlar bilan “Batal” janrlarining farqi nimada?

•	 “Maishiy” bilan “Animalistik” janrlarning oʻxshashliklari va farqlari qanday?

•	 Intellekt xaritada keltirilgan asarlar uchun umumiylik va xilma–xillikni sanab oʻting.

•	 San’at asarlari sizda qanday tuygʻularni uygʻotdi?

Faol fikrlash jarayonida va ma’lumotlarni xotirada saqlashda emotsiya muhim rol oʻynaydi. Shu bois ta’lim 
jarayonida emotsiya uygʻotuvchi usullardan, jumladan intellekt xaritadan foydalanish samarali natija beradi. 
Undan foydalanish oʻquvchilarning tasavvurlarini rivojlantirish, mustaqil qaror qabul qilish koʻnikmalarini shakl
lantiradi.

Sun’iy intellekt davrida ta’lim jarayonida oʻquvchilarda emotsional intellekt va yumshoq koʻnikmalarni rivoj
lantirish zarur. Buning uchun boʻlajak pedagoglarni bunday koʻnikmalarni oʻrgatish usullari bilan qurollantirish, 
umumta’lim maktablarida esa ularni ta’lim jarayoniga joriy etish sharoitlarini yaratish lozim.

XULOSA VA TAKLIFLAR
Ilmlar hajmining keskin ortib borayotganligi va sun’iy intellektning ishlab chiqarishga joriy qilinishi davrida 

mutaxassislarning emotsional intellektga ega boʻlishi muhim ahamiyatga egaligi asoslangan.

•	 Emotsional intellektni rivojlantirish sun’iy intellektli robotlar bilan uygʻunlikda yashash taqozo etiladigan 
avlod uchun muhim ekanligi koʻrsatilgan.

•	 Emotsional intellektni rivojlantirish uchun neyrotexnologiya fanining oʻrni, neyroplastika elementlari sama­
rali natijalar berishi haqidagi ma’lumotlar keltirilgan.

•	 Intellekt xarita (Mind Map) emotsional intellektni rivojlantirishning samarali vositasi boʻlishi koʻrsatilgan. 
Jumladan, san’at asarlarining emotsional intellektni rivojlantirish uchun muhimligi hisobga olinib, “Tasviriy 
san’at” intellekt xaritasi keltirilgan.

2025-yil, sentyabr, 9-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

